
 

Maškare  

vu selu mojemu 
 

Več od jutra ranega 

babe mese testo za krafline. 

Mlode snehe traže 

recepte za fritule. 

 

Več od jutra ranega 

sima nekaj treba, 

sima nekaj fali. 

Deca od babi krodu rupce, 

fertune, ma se kaj im treba. 

 

Več od jutra ranega 

dečica po seli letijo, 

saki ima svoju pesmico, 

saki senja svoju cifricu. 

 

Več od jutra ranega 

babe se za glove lovijo, 

pre peku stotke menjaju. 

Veni škrti vrata zapirajo. 

 

Več od jutra ranega 

si ljudi vu seli si mislijo, 

sami sebe tiho tešijo. 

Se bu taki kak je bilo. 

